КОМИ РЕСПУБЛИКАЛӦН ОЛАНПАС
"Коми Республикаын библиотечнӧй делӧ да документъяслӧн быть колана экземпляр юкӧнын ӧткымын юалӧм йылысь" Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса 
Каналан Сӧветӧн
2016 вося вӧльгым тӧлысь 23 лунӧ
1 статья. Пыртны "Коми Республикаын библиотечнӧй делӧ да документъяслӧн быть колана экземпляр юкӧнын ӧткымын юалӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 7 №, 331 ст.; 2010, 10 №, 200 ст.; 2014, 17 №, 310 ст.; 35 №, 727 ст.; 2015, 21 №, 279 ст.) татшӧм вежсьӧмъяс:

1. 3 статьяса 1 юкӧнын содтыны татшӧм сюрӧса 71 пункт:

"71) вайны Россия Федерацияса Парламентскӧй библиотекаӧ официальнӧй документъяслӧн ӧти быть сетана экземплярӧн, кутшӧмъясӧс пыртӧма абу гуся документъяс ыстан списокъясӧ;".

2. 4 статьяын:

1) содтыны татшӧм сюрӧса 11 пункт:

"11) электроннӧя печать изданиеяслысь экземпляр – оригинал-макетлысь электроннӧй копия, кутшӧмысь вӧчисны документлысь печать, кутшӧм мӧд пӧв сетӧ юӧр, мый пыртӧма йӧзӧдӧм документӧ (печать изданиеӧ), та лыдын сылӧн текст, серпасъяс да став оформитан элемент;";

2) 3 пункт гижны тадзи:

"3) официальнӧй документъяс – документъяс, кутшӧмъясӧс примитӧма Коми Республикаса канму власьт органъясӧн да йӧзӧдӧма наӧн либӧ налӧн нимсянь;".

3. 6 статьяса 2 юкӧнын:

1) 10 пунктын "ӧтувтӧм документъяслысь быть колана 5 экземпляр." кывъяс вежны "ӧтувтӧм документъяслысь быть колана 5 экземпляр;" кывъясӧн;
2) содтыны татшӧм сюрӧса 11 пункт:

"11) электроннӧя печать изданиеяслысь быть колана 3 экземпляр.".

2 статья. Тайӧ Оланпасыс вынсялӧ 2017 вося тӧвшӧр тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

